
Zizur Nagusia - Murillo el Fruto • 

Lasterka egiteko aukera 
Herrietako bestetan 

mota askotako 
ekitaldiak izaten dira, 

gehienak arimaren 
gozamenerako baina 

gorputzaren kalterako. 
Alta bada, Zizur 

Nagusian eta Murillo el 
Fruton kros bana 

antolatu dute. 
................................................ ~ 

Murillo el Frutoko iazko Santa Ursula krosa .• EGUNKARIA 

nutu lehenago ematen ahal da. 
Izena ematea dohainik da. Pro­
ba guzietako lehen hiru gizon 
eta emakumeek garaikur bana 
jasoko dute. Beste guziek oroi­
garria eramanen dute etxera. 

Murlllon, Santa 

F 
ESTA AURREKO EKITALDIEN 

barruan, bihar, larunbata­
rekin, III. Hiri Miliajokatu­

ko da Zizur Nagusian. Ardoi 
klubak bederatzi kategoria egin 
ditu biharko probarako. Ttikie­
nak, lau urtetik beheitikoak, 
19:00etan aterako dira eta 100 
metro egin beharko dituzte. Mi­
nutuak pasatu ahala, Idoia par­
keko irteeratik aterako direnen 
adina handituz joanen da, baita 

egin beharreko metro kopurua 
ere. Milia (1.609) azken hiru ka­
tegoriakoek korritu beharko 
dute. Bertakoen milia 19:35ean 
hasiko da; milia herrikoia ha­
mar, minutu geroago, eta go n-

bidaturiko lasterkarien milia, 
20:00etan. Kategoria guziak 
mistoak dira, azkenekoa izan 
ezik. 

Izena kategoria bakoitzeko 
lasterketa hasi baino hamar mi-

Ursula krosa 
Murillo el Fruta herriko besten 
barruan Santa Ursula krosajo­
katuko dute igandean. XVI. al­
dia izanen da. Ttikienak goize­
ko hamarretan aterako dira, eta 
zaharrenak, ordubete geroago. 
Irabazleei emanen zaizkien ga­
raikurrez landara, zaharrenen 
lasterketa bukatzen duten gu­
ziek elastikoa eta pasta kaxa bat 
jasoko dute. Ttikienek dominak 
eta hainbat opari izanen dituz­
te. Izena ematea dohainik da 
eta kategoria bakoitzeko proba 
hasi baino ordu erdi lehenago 
egin daiteke. Eta dutxatu ondo­
ren, txistor jatea eta kirol mate­
rialen zozketa. 

lekunberri . Kirol eskaintza zabala 
UDA AMAITZEAR DAGOELARIK, UDAZKENA GO­

gotsu hasteko parada izanen da Lekunbe­
rrin, Larraunen eta Araitz-Betelun neguko 
kirol eskaintza berriaren eskutik. Joan den 
astelehenetik hil honen 21 a bitartean, hau­
rrek, helduek nahiz zaharrek izena eman 
ahal izanen dute antolaturiko ikastaroetan. 
Aurten, gainera, berrikuntzaz beteriko egi­
taraua prestatu du Mikel Lizarraga kirol tek­
nikariak. 

Lehendabiziko aldiz, Lekunberriko, La­
rraungo eta Araitz-Beteluko bizilagunek 

ziutatea 

triptiko bat eta matrikulazio orri bat jasoko 
dute etxean, antolaturiko kirol ikastaroen 
berri izateko. «Orain arte, kartelak jartzen 
ibili behar izaten genuen. Aurten, berriz, 
jende guziak informazioa jasoko du, eta 
parte-hartzea handiagoa izatea espero 
dugu», adierazi du Lizarragak. 

Hiru eta hamasei urte bitarteko haurrek 
iaz baino aukera zabalagoa izanen dute ki­
rolaz gozatzeko. Izan ere, igeriketa eskola 
sortu dute Plazaolako igerilekuan, eta, pilo­
tari bultzada emateko, paleta eta frontenis 

ikastaroak antolatu dituzte. Umeek, gaine­
ra, diru laguntzak jaso ditzakete ikastaro 
motaren arabera. 

Helduek, besteak beste, eskalada, tai-chi 
eta atletismo lasterketak prestatzeko ikas­
taroetan esku har dezakete. Honetaz guz­
tiaz gain, kirol eskoletan arituko diren 9 be­
giraleek prestakuntza berezia jaso dute. 

Izen-emateak eta informazio gehiago, 
Larraun eta Beteluko kirol bulegoetan. 

Alberto eta Sofia 

Lizarra 

Antzinako 
Musika Astea, 

abiatzear 
Astelehenean abiatuko da 
1967. urtetik Lizarran egiten 
den Antzinako Musika As­
tea. Aurten XVI. eta XVII. 
mendeetako doinuak entzu­
nen dira San Miguel elizan, 
iluntzeko 20:00etatik aitzi­
na . Astelehenean hasi eta 
ostiralera bitarte, Erdi Aroan 
Europan egiten ziren konpo­
sizioak ardatz izanen dira. 
Kontzertuetarako sarrerak 
1.500 eta 2.000 pezeta bitar­
tean jarriko dira salgai. Nafar 
Ateneoak Lizarrarat egune­
ro joateko autobusak antola­
tu ditu (948-275302). Horie­
tan izena emateko, gaur da 
azken eguna, eta autobusak 
19:00etan abiatuko dira, 
Tres Reyes hotela tik. 

El Cortesano taldeak hasi­
ko ditu aurtengo musika 
emanaldiak, Garcilaso de la 
Vegari omenaldia egitea xe­
de duen kontzertuarekin 
hain zuzen ere. Asteartean, 
The King~s Consort taldea 
ariko da. Robert King zuzen­
dari dela, bost kidek osatzen 
dute talde hori . Bidlinekin 
eta biolontxeloekin, barro­
koko konposizioak joko di­
tuzte, Carolyn Sampson so­
pranoarekin. 

Irailaren 12an Labyrinto 
taldeak parte hartuko du. 
Marin Marain , Francois 
Couperin eta Robert Visee 
konpositore frantziarren la­
nak joko dituzte. Maia Puni­
ea taldea ostegunean ariko 
da, eta Paolo de Firenzeren 
obrekin osaturiko programa 
eskainiko du. Azkenik, gaur 
zortzi, Andrew Manze biolin 
jolea izanen da Lizarran. An­
tzinako musikaren espa­
rruan lehen mailako musika­
ria da Manze. 

ARITZ AGIRRE 

A Ibertorekin topo egin nuen lehengoan, Txantreara 
doan billabesaren atzealdean. Neska-laguna zuen 
alboan. Elkarri korapilatutako eskuak askatu zituz­

tenean jabetu nintzen berarekin zegoena Sofia zela, Madri­
len ezagutu zuen adineko emakume lirain eta gaztea; za­
hartu ere ardoaren dotoreziaz zahartu den emakumea, go­
xo eta ozpindu gabe. Alberto ere ez da gehiegi aldatu: lodia, 
burusoila, ezatsegina, frankismo garaiko betaurreko han­
dien eramaile txikia. Berrikuntza bakarrak imitaziozko san­
dalia garaikideak, eta short irrigarri batzuk belaunetik gora. 
Izatezko bikote dira Sofia eta Alberto, ballet dantzari ohia 
bata, sotana utzi ez duen fraidea bestea. 

Egun, benetan harritzekoa kuttunik ez duen fraidea da. 

Hala ere, ez dago larritzeko motiborik. Sofiak ez du Maria 
Sangen gose huelga jarraitu beharrik izanen. Alberto ez da 
Zambiako apezpikua, ez du Milingoren bidea hartuko. Egu­
neroko utzikeriari eutsiko dio, plater bete garbantzu eta bil­
dots saihetsak ongi garbitzen, elizaren kontura eta mahaia 
sekula bedeinkatu gabe. Goizez meza ematen, gauez So­
fiaren belarrira hitz goxoak kantatzen, hitz sakratua lizun 
bihurtzen. 

Sofiak, bestetik, kristau eta fededun zintzoa izanagatik 
ere, ezin izanen du sekula ikastetxe publikoren batean erlijio 
irakasle jardun, baduelako izan elizan hasi eta epaitegietan 
bukatu zuen historia ilunagoa. Ezkontzako apaizari jaramo­
nik ez egin etaAlbertoren aldare ra jo zuen bedeinkazio bila. 

Eta pozik bizi dira Alberto zein Sofia. Elkarrengandik 
urruti neguan (Caracasen Alberto, Madrilen Sofia) eta uda­
ran ohe berean, elkarrekin oporretan, Irunean. Billabesan 
zer kontatu jakin ez, eta zirikatzeko sikiera, Andrearen gaia 
aipatu nion fraideari, biharamuneko pilula saltzeagatik ireki 
dioten espedientearen berri. Bereak eta bi erantzun zizki­
dan, abortua, galdutako ardi lotsagabeak, hilketa, infer­
nua ... Ahopeka eta irrika ere aitortu zidan aurki zein beran­
du guziok elkar ikusiko dugula infernuan. Batzuei buruz, 
behintzat, zalantza izpirik ez dut. Vatikanoari so egitea, 
Gescartera auziaz solastatzea besterik ez dago. Pobrezia 
bada haien artean ikusten duguna, non egonen dira kastita­
tea eta zelibatua? 

